
Na osnovu člana 24. stav 1. tačka c) Ustava Tuzlanskog kantona („Službene novine Tuzlansko-podrinjskog kantona", br. 7/97 i 3/99 i „Službene novine Tuzlanskog kantona", br. 13/99, 10/00, 14/02, 6/04 i 10/04), na prijedlog Vlade Tuzlanskog kantona, Skupština Tuzlanskog kantona, na sjednici održanoj 22.12.2011. godine, d o n o s i
ZAKON
O IZMJENAMA I DOPUNAMA ZAKONA O POLICIJSKIM 
SLUŽBENICIMA TUZLANSKOG KANTONA
Član 1.
U Zakonu o policijskim službenicima Tuzlanskog kantona ("Službene novine Tuzlanskog kantona", br. 6/06 i 11/07), u članu 20. riječi „postoji osnovana sumnja" zamjenjuju se riječima "postoje osnovi sumnje".
Član 2.
U naslovu člana 23. iza riječi „sa", dodaje se riječ „privremeno".
U istom članu dodaje se stav (3), koji glasi:
„(3) Način postupanja sa privremeno oduzetim predmetima uređuje pravilnikom Vlada Kantona".
Član 3.
U članu 29. stav (5) mijenja se i glasi:
„(5) Policijski službenik može ispaliti hice upozorenja, ako bi se time postigao efekat zastrašivanja ili odbijanja izravnog napada od sebe ili drugog u cilju zaštite života".
Član 4.
Član 33. mijenja se i glasi:
"Član 33.

(Obrada ličnih podataka)
(1) Policijski službenik, u skladu sa nadležnostima i ovlaštenjima koja su određena ovim zakonom, kao i u skladu sa posebnim propisima, obrađuje informacije, uključujući i lične podatke.

(2) Prilikom obrade ličnih podataka policijski službenik postupa u skladu sa odredbama Zakona o zaštiti ličnih podataka („Službeni glasnik BiH", broj 49/06). i odredbama ovog zakona.

(3) Ministar, na prijedlog policijskog komesara, donosi instrukciju o načinu obrade podataka iz stavova (1) i (2) ovog člana."
Član 5.
U članu 38. stav (1) tačka a), iza riječi "funkcije" dodaju se riječi "izuzev u slučajevima utvrđenim ovim zakonom".
Član 6.
Iza člana 38. dodaje se novi član 38a., koji glasi:
                                                                       „Član 38a.
(Policijski službenik imenovan na javnu funkciju u izvršnim organima sigurnosti)
(1) Policijskom službeniku imenovanom na javnu funkciju u izvršnim organima sigurnosti na bilo kojem nivou vlasti u Bosni i Hercegovini, prava i obaveze iz radnog odnosa, na njegov zahtjev, miruju od momenta izbora na javnu funkciju.

(2) Policijski službenik iz stava (1) ovog člana, vraća se u policijski organ najkasnije u roku od šest mjeseci nakon što je njegova javna funkcija u izvršnom organu sigurnosti prestala, u isti čin koji je imao prije izbora na javnu funkciju".
Član 7.
U članu 42. stav (1) tačka 2) iza riječi „sa najmanje" dodaju se riječi „završenim prvim ciklusom visokog obrazovanja 180 ili 240 ECTS bodova ili".
Član 8.
U članu 46. stav (1) tačka c) iza riječi ,,a najmanje" dodaju se riječi „završenim prvim ciklusom visokog obrazovanja 180 ili 240 ECTS bodova ili".
Član 9.
U članu 48. stav (1) mijenja se i glasi:

"(1) Kako bi se osigurala pravičnost i transparentnost procesa zapošljavanja, ministar imenuje komisiju za izbor, u sastavu:
· dva policijska službenika sa činom višeg inspektora ili višim činom, koje predlaže policijski komesar,

· tri državna službenika zaposlena u Ministarstvu, koji imaju najmanjepoziciju stručnog savjetnika, koje predlaže ministar".
Iza stava (3) dodaje se novi stav (4), koji glasi: „(4) Prilikom imenovanja komisije za izbor potrebno je voditi računa o ravnopravnoj zastupljenosti spolova".
Član 10.
U članu 51. stav (3) mijenja se i glasi:
„(3) Kandidat koji ne položi jedan od testova iz stava (2; ovog člana ili ne pristupi testiranju, isključuje se iz daljeg procesa odabira, što se objavljuje na oglasnoj tabli policijskog organa sa naznačenjem razloga za isključenje".
U stavu (4) u tački d) riječ „zapošljavanja" zamjenjuje se riječima „pohađanja osnovne obuke za kadete", tačka na kraju teksta se briše i stavlja zarez, te dodaju sljedeće riječi "a nakon izvršenih sigurnosnih provjera".
Član 11.
U članu 53. u stavu (3) riječ „konačnu" briše se, a riječ „zapošljavanje" zamjenjuje se riječima „osnovnu obuku za kadete"". U istom članu stav (4), briše se.
Član 12.
Iza člana 53. dodaju se novi članovi 53a. i 53b., koji glase:
„Član 53a.
(Sigurnosne provjere)

Nakon odobravanja liste predloženih kandidata iz člana 53. stav (3) ovog zakona, kandidati će biti podvrgnuti sigurnosnim provjerama u skladu sa Zakonom o zaštiti tajnih podataka.
Član 53b.
(Konačna lista kandidata)

Nakon prijema konačne i obavezujuće odluke o sigurnosnim provjerama iz člana 53a. ovog zakona, komisija za izbor objavljuje konačnu listu kandidata koji će biti upućeni na osnovnu obuku za kadete".
Član 13.
U nazivu člana 54. i u stavu (2) navedenog člana riječ "radu" zamjenjuje se riječima „međusobnim pravima i obavezama".
U članu 54. stav (1) riječ "radu" zamjenjuje se riječima „među​sobnim pravima i obavezama za vrijeme trajanja osnovne obuke".
Član 14.
U članu 59 stav (1) mijenja se i glasi:
"(1) Kandidat za mjesto policijskog komesara mora imati VII stepen stručne spreme i čin glavnog inspektora".
Član 15.
U članu 62. stav (1) riječi "može ga razriješiti dužnosti" zamjenjuju se riječima "razriješit će ga sa dužnosti".

U stavu (1) tačka c) mijenja se i glasi: ,,c) Ako ne izvršava poslove iz svoje nadležnosti u skladu sa zakonom i podzakonskim aktima".
Član 16.
U članu 70. u stavu (2.) iza riječi „najmanje" dodaju se riječi „završenim prvim ciklusom visokog obrazovanja 180 ili 240 ECTS bodova ili".
Član 17.
U članu 72. stav (1) mijenja se i glasi:
„(1) Dodijeljeni čin može se oduzeti u sljedećim slučajevima:
(1) na pismeni zahtjev policijskog službenika;

(2) nakon prestanka radnog odnosa,

(3) u skladu sa članom 71. stav 2. ovog zakona".
Član 18.
U članu 75. stav (4) mijenja se i glasi:

„(4) Policijski službenik koji se prijavi za unapređenje iz čina inspektor u čin viši inspektor mora imati najmanje VI stepen stručne spreme ili prvi ciklus visokog obrazovanja 180 ili 240 ECTS bodova. Policijski službenik koji se prijavljuje iz čina viši inspektor u čin samostalni inspektor ili iz čina samostalni inspektor u čin glavni inspektor mora imati najmanje završen prvi ciklus visokog obrazovanja 240 ECTS bodova ili VII stepen stručne spreme".
Član 19.
U članu 76. stav (2) riječi „policijskom organu" zamjenjuju se riječima „policijskim organima u BiH". Iza tačke dodaje se novi tekst, koji glasi:
"U stvarno vrijeme ne uračunava se vrijeme koje je policijski službenik proveo na neplaćenom odsustvu i za vrijeme suspenzije".
Član 20.
U članu 102. stav (1) dodaje se nova alineja, koja glasi: „- dobrovoljno davanje krvi jedan dan po doniranju, ali najviše tri dana u toku godine".
Član 21.
U članu 105. stav (2) iza riječi "krivična" dodaju se riječi „ili prekršajna", a iza riječi „djelo" dodaju se riječi „ili prekršaji", a iza riječi „djela" dodaju se riječi „ili prekršaja".
U stavu (3) iz riječi "krivični" dodaju se riječi „ili prekršajni". U stavu (5) tačka 3) riječi „uz stručnu pomoć advokata kojeg sam izabere", zamjenjuju se riječima „uz pomoć predstavnika sindikata Ministarstva".
Član 22.
U članu 117. stavovi (1) i (2) mijenjaju se i glase: 
"(1) Vođenje postupka zbog lakše povrede službene dužnosti zastarijeva u roku od šest mjeseci od dana saznanja za izvršenu povredu službene dužnosti i počinioca, a najduže u roku od godine dana od dana izvršenja povrede.
(2) Vođenje postupka zbog teže povrede službene dužnosti zastarijeva u roku od godinu dana od dana saznanja za izvršenu povredu i počinioca, a najduže u roku od dvije godine od dana izvršenja povrede".
Član 23.
U članu 124. stav (2) iza riječi „službenika" dodaju se riječi ,,i kandidata u procesu odabira kadeta". U stavu (5) broj „20" zamjenjuje se brojem „30".
Član 24.
Ovaj zakon stupa na snagu osmog dana od dana objavljivanja u "Službenim novinama Tuzlanskog kantona".
        Bosna i Hercegovina



                                            Predsjednik
- Federacija Bosne i Hercegovine - 

                                          Skupštine Tuzlanskog kantona, 
      TUZLANSKI KANTON
Skupština
                                                                           Bajazit Jašarević
Broj: 01-02-628-4/11 Tuzla, 22.12.2011. godine
